
Gwasanaeth Llyfrgell

Annwyl Riant/Gwarcheidwad
Rydym yn falch o roi gwybod i chi fod eich plentyn wedi derbyn cerdyn llyfrgell am ddim iddyn nhw eu hunain. Nawr fe all ef/hi fynd â dau lyfr ar y tro o unrhyw lyfrgell gyhoeddus yn ENW ar unwaith.
Gallwch eu helpu i gael benthyg hyd yn oed mwy o lyfrau a manteisio ar yr adnoddau amrywiol sydd ar gael AM DDIM trwy fynd draw i’r llyfrgell unwaith, a rhoi tystiolaeth ar gyfer eich cyfeiriad, er enghraifft gyda thrwydded yrru neu fil trydan neu ffôn. Bydd hyn yn golygu y gall eich plentyn gael hawliau benthyg llawn yn y llyfrgell. Gallwch hefyd roi caniatâd i’ch plentyn gael mynediad at y cyfrifiaduron a’r rhyngrwyd AM DDIM yn y llyfrgell ar yr un pryd.
Byddem yn eich annog chithau i ymuno â’r llyfrgell hefyd. Mae’r daflen amgaeëdig yn amlinellu rhai o’r gwasanaethau anhygoel sydd ar gael mewn llyfrgelloedd ar hyd a lled Cymru.

Pan fydd eich plentyn yn ymweld â’r llyfrgell gyda’u cerdyn newydd fe fyddan nhw’n cael pecyn croeso am ddim, gan gynnwys bag i fynd â’u llyfrau adref gyda nhw.

Bob haf bydd y llyfrgelloedd yn cymryd rhan yn Sialens Ddarllen yr Haf – gan roi cyfle i’ch plentyn wella neu gynnal lefelau eu darllen dros wyliau’r haf a’u gwobrwyo gydag eitemau i’w casglu a gwobrau ar hyd y ffordd.

Mae llawer o lyfrgelloedd yn cynnig clybiau gwaith cartref ac mae staff ar gael i helpu eich plentyn i ddod o hyd i’r wybodaeth addas ar gyfer eu prosiect ysgol, ar y silffoedd a hefyd yr adnoddau ar lein sydd am ddim.

Beth bynnag fo rheswm eich plentyn dros ddod i’r llyfrgell, byddem wrth ein bodd yn eu gweld. Cofiwch, trwy eu hannog i ddefnyddio eu llyfrgell fe allwch roi hwb iddyn nhw ar ddechrau eu bywyd.

